
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                                                             2013 թվականի           N      –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
 “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին և Հայաստանի Հանրապետության կառավարության 2011 թվականի փետրվարի 10-ի “Գնումների գործընթացի կազմակերպման մասին” N 168-ն որոշման 71-րդ կետի 2-րդ ենթակետին համապատասխան` Հայաստանի Հանրապետության կառավարությունը որոշում է.

1. “Հայաստանի Հանրապետության 2013 թվականի պետական բյուջեի մասին” Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ, 11-րդ և 12-րդ հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
2. Երևանի Թբիլիսյան խճուղի N3 հասցեի ուսումնաարտադրական մասնաշենքի հիմնանորոգման և կից տարածքի բարեկարգման աշխատանքները ավարտին հասցնելու նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2013 թվականին առաջին կիսամյակում հատկացնել 62,912.6 հազար դրամ (բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” հոդվածով): 

3. Սահմանել, որ Հայաստանի Հանրապետության աշխատանքի և սոցիալական հարցերի նախարարությունը` Երևանի Թբիլիսյան խճուղի N3 հասցեի ուսումնաարտադրական մասնաշենքի հիմնանորոգման և տարածքի բարեկարգման աշխատանքները ձեռք է բերելու “Ղարաբաղցյան-Շին” սահմանափակ պատասխանատվությամբ ընկերությունից, բանակցային ընթացակարգ կիրառելու միջոցով` առանց գնումների մասին հայտարարությունը նախապես հրապարակելու, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 4-րդ կետով նախատեսված ընթացակարգով:

4. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

Հ Ի Մ Ն Ա Վ Ո Ր ՈՒ Մ

“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման
Անհրաժեշտությունը

“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագիծը մշակվել է “Պետական կառավարչական հիմնարկների մասին” Հայաստանի Հանրապետության օրենքի 4-րդ հոդվածի 1-ին մասին, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասին, “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին և Հայաստանի Հանրապետության կառավարության 2011 թվականի փետրվարի 10-ի “Գնումների գործընթացի կազմակերպման մասին” N 168-ն որոշման 71-րդ կետի 2-րդ ենթակետին համապատասխան:

Հայաստանի Հանրապետության կառավարության 2012 թվականի օգոստոսի 2-ի N 1012-Ն որոշմամբ Երևանի Թբիլիսյան խճուղի N3 հասցեի ուսումնաարտադրական մասնաշենքի նախագծման, հիմնանորոգման, մասնաշենքի կահավորման համար անհրաժեշտ գույքի ձեռք բերման և այլ աշխատանքների կատարման համար հատկացվել է 354,606.2 հազար դրամ, որից 316,631.7 հազար դրամը` մասնաշենքի կապիտալ վերանորոգման համար:

Կնքված կապալային պայմանագրի համաձայն, հիմնանորոգման աշխատանքները ավարտվելու են ընթացիկ տարվա հունիս ամսվա վերջին:

Հերթում հաշվառված առանց ծնողական խնամքի մնացած երեխաներին և սոցիալական բնակարանային ֆոնդի կարիք ունեցող անձանց հանարակացարանային տիպի բնակելի մակերեսով ապահովելու նպատակով` որոշման նախագծով նախատեսվում է իրականացնել Երևանի Թբիլիսյան խճուղի N3 հասցեի ուսումնաարտադրական մասնաշենքի հիմնանորոգման (վերակառուցման) և տարածքի բարեկարգման լրացուցիչ աշխատանքներ: 

Ընթացիկ իրավիճակը և խնդիրները
Ի կատարումն ՀՀ վարչապետի 20.06.2012թ. N02/14.9/8743-12 հանձնարարականի` նախարարությունը դեռևս 26.06.2012թ. իր NԱԱ/ԷԳ-2-3/4601-12 գրությամբ տեղեկատվություն է ներկայացրել ՀՀ կառավարության աշխատակազմ` Թբիլիսյան խճուղի 3 հասցեում գտնվող նկուղային հարկով ուսումնաարտադրական մասնաշենքի երկու հարկերը, որպես հանրակացարան վերակառուցելու և դրա արդյունքում ստացված սենյակների կահավորման համար անհրաժեշտ միջոցների չափի վերաբերյալ: Մասնավորապես, ըստ ներկայացված տեղեկատվության.

1. Ընդհանուր օգտագործման կոմունալ հարմարություններ նախատեսելու դեպքում` անհրաժեշտ է 371.44 մլն. դրամ, այդ թվում.

Ընդհանուր օգտագործման կոմունալ հարմարություններ նախատեսելու դեպքում կստացվեն մոտ 60 սենյակ` յուրաքանչյուրը շուրջ 15.0 քառ. մետր մակերեսով: Ընդ որում, այս դեպքում մասնաշենքի տեխնիկական վիճակի և սեյսմիկ կայունության ուսումնասիրման, նախագծանախահաշվային փաստաթղթերի մշակման, մասնաշենքի վերանորոգման աշխատանքների իրականացման և գույքային իրավունքների պետական գրանցման համար կպահանջվի շուրջ 329.2 մլն դրամ, իսկ այդ սենյակների կահավորման համար` 42,24 մլն դրամ կամ ընդամենը` 371.44 մլն դրամ:

2. Կոմունալ հարմարությունները հենց սենյակներում նախատեսելու դեպքում` անհրաժեշտ է 360.2 մլն. դրամ, այդ թվում.

Կոմունալ հարմարությունները հենց սենյակներում նախատեսելու դեպքում կստացվեն մոտ 40 սենյակ` մի մասը 20-22, իսկ մյուս մասը 28-30 քառ. մետր մակերեսներով: Ընդ որում, այս դեպքում մասնաշենքի տեխնիկական վիճակի և սեյսմիկ կայունության ուսումնասիրման, նախագծանախահաշվային փաստաթղթերի մշակման, մասնաշենքի վերանորոգման աշխատանքների իրականացման և գույքային իրավունքների պետական գրանցման համար պահանջվող միջոցների չափը մնում է նույնը 329.2 մլն դրամ, իսկ այդ սենյակների կահավորման համար` 31.0 մլն դրամ կամ ընդամենը` 360.2 մլն դրամ:

 ՀՀ վարչապետի մոտ կայացած քննարկումների արդյունքում որոշվել է աշխատանքները կազմակերպել 2-րդ տարբերակով:

Այդ պատճառով, հիմք ընդունելով նախագծային կազմակերպության կողմից մասնաշենքի հիմնանորոգման համար անհրաժեշտ միջոցների` խոշորացված ցուցանիշներով կատարված հաշվարկները, նախարարությունը 30.07.2012թ. իր NԱԱ/ԷԳ-2-3/5334-12 գրությամբ ՀՀ կառավարության քննարկմանն է ներկայացրել սահմանված կարգով շահագրգիռ պետական մարմինների հետ համաձայնեցված որոշման նախագիծ` մասնաշենքի նախագծման, վերակառուցման, կահավորման և այլ աշխատանքների համար ընդհանուր 355,029.2 հազար դրամ, այդ թվում մասնաշենքի հիմնանորոգման համար` 316,631.7 հազար դրամ, ինչն էլ ՀՀ կառավարության 2012 թվականի օգոստոսի 2-ի N 1012-Ն որոշմամբ Հայաստանի Հանրապետության կառավարության պահուստային ֆոնդից հատկացվել է նախարարությանը: Ընդ որում, նշված նախագծով նույնպես նախատեսվել է, որ վերակառուցման արդյունքում ստացվելու է 40 հատ առանձնացված բնակելի սենյակ (նախագծի հիմնավորման <<Կարգավորման նպատակը և բնույթը>> գլխի 2-րդ կետ, հիմնավորմանը կից բացատրագրի 2-րդ կետ և 2-րդ կետի դ) ենթակետ):

<<Սուֆետ>> ՍՊԸ-ի կողմից մշակված նախագծանախահաշվային փաստաթղթերի համաձայն մասնաշենքի հիմնանորոգման նախահաշվային արժեքը կազմել է 355,089.6 հազար դրամ, այն դեպքում, երբ ՀՀ կառավարության 2012 թվականի օգոստոսի 2-ի N 1012-Ն որոշմամբ այդ նպատակի համար հատկացվել է 316,631.7 հազար դրամ:

Ընդ որում, մշակված և սահմանված կարգով փորձաքննության ենթարկված մասնաշենքի հիմնանորոգման նախագծով նախատեսվել է 45 առանձնացված սենյակներ, ի սկզբանե նախատեսված 40-ի փոխարեն:

Միջոցները չբավարարելու հանգամանքով պայմանավորված կնքվել են պայմանագրեր ընդամենը 315,623.2 հազար դրամի չափով, այդ թվում`  “Ղարաբաղցյան-շին” սահմանափակ պատասխանատվությամբ ընկերության հետ 309,323.2 հազար դրամ հիմնանորոգման աշխատանքների համար, “Սուֆետ” սահմանափակ պատասխանատվությամբ ընկերության հետ 4,500.0 հազար դրամ տեխնիկական հսկողության և 1,800.0 հազար դրամ հեղինակային հսկողության համար:

Փաստորեն, միջոցները չբավարարելու հետևանքով կապալային պայմանագիր կնքելիս նախարարությունը հաստատված նախագծանախահաշվային փաստաթղթերով նախատեսված աշխատանքների ծավալը պակասեցրել է 30,987.4 հազար դրամի չափով (կնքված կապալային պայմանագրի ծավալաթերթում հավաք նախահաշվով նախատեսված որոշ ծախսեր չեն ընդգրկվել):  

Մյուս կողմից, շինարարական աշխատանքների ընթացքում ի հայտ են եկել նոր տեխնիկական լուծումներ պահանջող հարցեր, որոնք կառույցի նախագծանախահաշվային փաստաթղթերի պատվիրման ժամանակ տեխնիկական առաջադրանքով չեն նախատեսվել: Մասնավորապես.

1. Նախագծման համար կնքված պայմանագրի տեխնիկական բնութագրով նախատեսվել էր մասնաշենքի շուրջ 900 քառ. մետր2. փոխարեն:

նձնացված սենյակներ, նախատեսված ենթարկված նախագծովշենքի հիմնանորոգման նախահաշվային արժեքը կազմել է 

















 նկուղից 210 քառ. մետր2. փոխարեն:

նձնացված սենյակներ, նախատեսված ենթարկված նախագծովշենքի հիմնանորոգման նախահաշվային արժեքը կազմել է 

















ը կառուցել որպես վարչական տարածք` <<Սոցիալական բնակարանային ֆոնդի սպասարկման կենտրոն>> ՊՈԱԿ-ի տեղաբաշխման համար, իսկ մնացած մասը` որպես պահեստային և օժանդակ մակերես կառուցելու համար:

Սակայն, հաշվի առնելով մասնաշենքում բնակվող անձանց թվաքանակը և մանկատների շրջանավարտերի առկայությունը, որոշվել է լրացուցիչ մասնաշենքի նկուղային հարկում կառուցել համակարգչային սենյակ 64.4 քառ. մետր մակերեսով, գրադարան` 58.4 քառ. մետր մակերեսով և խաղասրահ` 64.4 քառ. մետր մակերեսով:

Նշված մակերեսների, ինչպես նաև վարչական մասի նորմալ շահագործումը ապահովելու նկատառումներից ելնելով, լրացուցիչ նախատեսվել է նկուղային հարկի դրսի պատերի ջրամեկուսացման աշխատանքներ, անհրաժեշտ ուղեկցող շինարարական աշխատանքներով հանդերձ (հողային, պատերի լվացում, ցեմենտ ավազե սվաղի իրականացում, բիտումե մածիկով շերտ, մեկ շերտ իզոգամեից ջրամեկուսիչ շերտ):

2. Մասնաշենքի արտաքին տեսքը պահանջվող պայմաններին համապատասխանեցնելու նպատակով, լրացուցիչ նախատեսվել է` մասնաշենքի 0 նիշից ներքև երևացող մակերեսները երեսապատել բազալտե սալիկներով, իսկ 0 նիշից վերև մինչև 1-ին հարկի պատուհանագոգերը, ինչպես նաև մեկ մեծ պատուհանը երկու պատուհանի վերակառուցելու համար երկաթբետոնե միջնապատերը երեսապատել տուֆե սալիկներով:

3. Մասնաշենքի արտաքին կոյուղագծի տեխնիկական պայմանով տրված` դիտահորի հատակի և մասնաշենքի նկուղի հատակի նիշերի միջև եղած տարբերությունը չի բավականացնում պահանջվող թեքությունը ստանալու համար: Այդ պատճառով անհրաժեշտ է լրացուցիչ կառուցել 47 գծամետր արտաքին կոյուղու գիծ: 

Բացի այդ, մասնաշենքի արտաքին բարեկարգման աշխատանքները իրականացնելիս պարզվել է, որ մասնաշենքի հետ կապ չունեցող, սակայն մոտակայքով անցնող կոյուղագիծը վթարված է, որի ջրերի առկայությունը ոչ միայն խոչընդոտում է շինարարական աշխատանքներին, այլև պոտենցիալ խոնավության աղբյուր կարող է հանդիսանալ մասնաշենքի նկուղի համար:

4. Մշակված նախագծանախահաշվային փաստաթղթերով նախատեսվել է 1200 քառ. մետր տարածքի բարեկարգում` ասֆալտապատմամբ: Սակայն, շենքի տարածքի մուտքի մասի բարդ ռելիեֆով պայմանավորված, ինչպես նաև արտակարգ իրավիճակների դեպքում անհրաշետ մանևրությունը ապահովելու նպատակով, անհրաժեշտ է մասնաշենքի արևմտյան մասում լրացուցիչ իրականացնել 480 քառ. մետր բարեկարգման աշխատանքներ` ասֆալտապատմամբ: Բացի այդ, այս դեպքում լրացուցիչ կառուցվելու են նաև ոչ բարձր հենապատեր:

Միաժամանակ, եղած և լրացուցիչ կառուցապատման արդյունքում ստացվող հրապարակաձև մակերեսը օգտագործվելու է բնակիչների հավաքների, տարբեր հանդիպումների և այլ նպատակների համար:

Բացի վերը թվարկված հիմնական լրացուցիչ աշխատանքներից, բնականաբար իրականացվելու են նաև այլ լրացուցիչ, չնախատեսված, բաց թողնված աշխատանքներ:

Ըստ մշակված և սահմանված կարգով փորձաքննություն անցած նախագծանախահաշվային փաստաթղթերով վերը թվարկված լրացուցիչ աշխատանքների համար պահանջվող ընդհանուր միջոցների չափը կազմել է 38,498.7 հազար դրամ:

Ընդ որում, 38,498.7 հազար դրամի նախագծանախահաշվային փաստաթղթերի մշակման և փորձաքննության ենթարկման աշխատանքները “Սուֆետ” սահմանափակ պատասխանատվությամբ ընկերությունը կատարել է անվճար:
Այսպիսով, մասնաշենքի նախագծանախահաշվային փաստաթղթերով նախատեսված` միջոցների անբավարարության հետևանքով պակասեցված ծավալների և լրացուցիչ իրականացման ենթակա շինարարական աշխատանքների համար լրացուցիչ պահանջվող միջոցների չափը կազմում է 69,486.1 հազար դրամ (30,987.4+38,498.7):

Սակայն, նախարարության կողմից “Ղարաբաղցյան-շին” սահմանափակ պատասխանատվությամբ ընկերության հետ վարված բանակցությունների արդյունքում ձեռք է բերվել փոխադարձ համաձայնություն` մասնաշենքի հիմնանորոգման լրացուցիչ 69,486.1 հազար դրամ աշխատանքները իրականացնել 62,912.6 հազար դրամի շրջանակներում, այդ թվում “Ղարաբաղցյան-շին” սահմանափակ պատասխանատվությամբ ընկերության միջոցով իրականացվող շինարարական աշխատանքների մասով` 61,739.5 հազար դրամ, իսկ “Սուֆետ” սահմանափակ պատասխանատվությամբ ընկերության միջոցով իրականացվող տեխնիկական և հեղինակային հսկողության աշխատանքների մասով 1,173.0 հազար դրամ (համապատասխանաբար 802.6 և 370.4 հազար դրամ):
Առաջարկվում է լրացուցիչ պահանջվող 62,912.6 հազար դրամի հարցը լուծել` Հայաստանի Հանրապետության 2013 թվականի պետական բյուջեով նախատեսված “Գործազրկության նպաստ” ծրագրից միջծրագրային վերաբաշխում կատարելու միջոցով Հայաստանի Հանրապետության կառավարության պահուստային ֆոնդ տեղափոխելու և այնտեղից Նախարարությանը հատկացնելու:

Գործազրկության նպաստի ծրագրով 2013 թվականին նախատեսվել է 3,589,272.0 հազար դրամ, որի շրջանակներում նախատեսվել է նպաստ տրամադրել միջին ամսական 16617 գործազուրկի, ՀՀ կառավարության 24.01.2013 թ-ի N 53 –Ն և 18.04.2013 թ-ի N 384 -Ն որոշումներով` 54,221.6 հազար  ծրագրից պակասեցվել  է և ճշտված բյուջեն կազմել է 3,535,050.4 հազար դրամ, իսկ նպաստառուների միջին ամսական թվաքանակը պակասեցվել է 251 գործազուրկով կամ գործազուրկների ճշտված թվաքանակը կազմել է 16366 գործազուրկ:

2013 թվականի հունվար-մարտ ամիսներին փաստացի նպաստ է տրամադրվել 10890 գործազուրկի հաշվով, սա նշանակում է, որ հունվար-մարտ ամիսներին տնտեսվել է շուրջ 295.0 միլիոն դրամ (16366 գործազուրկ x18.0հազ. դրամ*3 ամիս-10890գործազուրկ x18.0հազ. դրամ*3 ամիս):

Տվյալ բնագավառում իրականացվող քաղաքականությունը  

Նպատակ է հետապնդվում ապահովվել առանց ծնողական խնամքի մնացած երեխաներին և սոցիալական բնակարանային ֆոնդի կարիք ունեցող անձանց հանարակացարանային տիպի բնակելի մակերեսով: 

Կարգավորման նպատակը և բնույթը

Որոշման նախագծով առաջարկվում է` հիմք ընդունելով “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 4-րդ կետի բ) ենթակետը` 2012 թվականին “Ղարաբաղցյան-շին” սահմանափակ պատասխանատվությամբ ընկերության հետ կնքված կապալային պայմանագրի մինչև 20 տոկոսի չափով` 61,739.5 հազար դրամի շինարարական աշխատանքների լրացուցիչ գնման պայմանագիր կնքել նույն “Ղարաբաղցյան-շին” սահմանափակ պատասխանատվությամբ ընկերության հետ, իսկ տեխնիկական և հեղինակային հսկողության համար (համապատասխանաբար 802.6 և 370.4 հազար դրամ)` “Սուֆետ” սահմանափակ պատասխանատվությամբ ընկերության հետ:

Որոշման նախագծով առաջարկվում է Հայաստանի Հանրապետության 2013 թվականի պետական բյուջեում միջծրագրային վերաբաշխում կատարելու միջոցով ՀՀ պետական բյուջեի « Գործազրկության նպաստ » ծրագրի տնտեսված միջոցներից` 62,912.6 հազար դրամ տեղափոխել Հայաստանի Հանրապետության կառավարության պահուստային ֆոնդ և այն առաջին կիսամյակում հատկացնել Հայաստանի Հանրապետության աշխատանքի և սոցիալական հարցերի նախարարությանը:

Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը

Որոշման ընդունման դեպքում ապահովվում է Հայաստանի Հանրապետությունում մանկական խնամակալական կազմակերպությունների շուրջ 45 մանկատների շրջանավարտների և սոցիալապես անապահով այլ անձանց բնակելի մակերեսով ապահովման հարցերը: 

Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ - ԱՄՓՈՓԱԹԵՐԹ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին”  ՀՀ Կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին

	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2013թ. մայիսի 7-ի N 1/4.1-5/6157-13)
	Ձեր 2013 թվականի մայիսի 6-ի N ԱԱ/ԷԳ-2-2/3289-13 գրությամբ ներկայացրած`  «Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ձևակերպումների վերաբերյալ հայտնում ենք.

1. Նկատի ունենալով, որ ներկայացված Նախագծով ՀՀ 2013 թվականի պետական բյուջեում վերաբաշխում չի իրականացվում` անհրաժեշտ է Նախագծի վերնագրից և 1-ին կետից հանել ՀՀ 2013 թվականի պետական բյուջեում վերաբաշխում կատարելու վերա​բերյալ ձևակերպումները, իսկ Նախագծի նախաբանից` «Հայաստանի Հանրապետու​թյան բյուջետային համակարգի մասին» ՀՀ օրենքի 23-րդ հոդվածի 3-րդ մասին կատարվող հղումը:

2. Նախագծի N 1 հավելվածը վերախմբագրման կարիք ունի` նկատի ունենալով, որ Նախագծով նախատեսվում է իրականացնել ներդրումներ, այլ ոչ թե ծառայությունների մատուցում:

Նախագծով նախատեսված աշխատանքների գնման ընթացակարգերի վերաբերյալ հայտնում ենք.

ՀՀ կառավարության 10.02.2011թ-ի N 168-Ն որոշման 71-րդ կետի 5-րդ ենթակետի համաձայն` արգելվում է «Գնումների մասին» ՀՀ օրենքի 20-րդ հոդվածի 5-րդ կետի 2-րդ մասով նախատեսված հիմքով կնքված պայմանագրով նախատեսված ապրանքների մատակարարման, աշխատանքների կատարման կամ ծառայությունների մատուցման ժամկետի երկարաձգումը:

Ելնելով վերոգրյալից և հաշվի առնելով, որ «Երևանի Թբիլիսյան խճուղի N3 հասցեի ուսումնաարտադրական մասնաշենքի հիմնանորոգման և կից տարածքի բարեկարգման աշխատանքներ» գնման առարկայի ձեռքբերման հիմնական պայմանագիրը կնքվել է` հիմք ընդունելով «Գնումների մասին» ՀՀ օրենքի 20-րդ հոդվածի 5-րդ կետի 2-րդ մասը` հայտնում ենք, որ եթե Նախագծով նախատեսվող լրացուցիչ աշխատանքների ձեռքբերումը հանգեցնելու է աշխատանքների կատարման ժամկետի երկարաձգման, ապա նշյալ աշխատանքները չեն կարող ձեռքբերվել «Գնումների մասին» ՀՀ օրենքի 20-րդ հոդվածի 5-րդ մասի 4-րդ կետի դրույթով, ինչով պայմանավորված առաջարկում ենք դրանք ձեռքբերել  մրցակցային ընթացակարգի կիրառմամբ: Հակառակ դեպքում` Նախագծով նախատեսված աշխատանքների գնման ընթացակարգերի վերաբերյալ դիտողություններ և առաջարկություններ չունենք:

Ինչ վերաբերում է Նախագծի բովանդակային հարցերին, ապա այդ կապակցությամբ հայտնում ենք, որ Նախագծին կից ներկայացված չեն Երևանի Թբիլիսյան խճուղու N 3 հասցեի ուսումնաարտադրական մասնաշենքի հիմնանորոգման և կից տարածքի բարեկարգման աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:

Միաժամանակ գտնում ենք նպատակահարմար քննարկել նշված աշխատանքները ՀՀ 2013 թվականի պետական բյուջեով ՀՀ աշխատանքի և սոցիալական հարցերի նախարարության գծով նախատեսված հատկացումների շրջանակներում իրականացնելու հնարավորության հարցը: 


	Հաշվի առնելով սույն գրութան վերջին պարբերությամբ ՀՀ ֆինանսների նախարարության ներկայացված կարծիքը, առաջարկում ենք ՀՀ 2013 թվականի պետական բյուջեում վերաբաշխում կատարելու միջոցով ֆինանսական միջոցները հատկացնել` նախարարությանը 2013 թվականի բյուջեով հատկացված ֆինանսական միջոցների ընդհանուր տնտեսումներից:

Ընդունվել է, խմբագրվել է:

Ընդունվել է ի գիտություն.

որոշման նախագծով նախատեսվող լրացուցիչ աշխատանքների ձեռքբերումը, չի հանգեցնելու աշխատանքների կատարման ժամկետի երկարաձգման:

Ընդունվել է ի գիտություն. փորձագիտական դրական եզրակացություն ունեցող նախագծանախահաշվային փաստաթղթերը առկա են:

Ընդունելի է, 

առաջարկում ենք պահանջվող գումարը վերաբաշխում կատարելու միջոցով նախատեսել նախարարության միջոցով իրականացվող “Գործազրկության նպաստ” ծրագրի տնտեսումների հաշվին:









